
				এই পাতাটির মুদ্রণ সংশোধন করা প্রয়োজন। 
৩২


	৪ এপ্রিল ১৯১১

প্রিয়বরেষু
আমাকে Modern Review প্রতিবারেই পাঠাবার গোল হয়। বোধ করি তোমাদের আপিসে একটা কোনো ভুল আছি [ আছে ] । গত জানুয়ারিতে যখন V. P.তে Modern Review আমার কাছে যায় তখন আমি শিলাইদহে ছিলুম— হয়ত সেখানকার ঠিকানা তোমাদের আপিসে রয়ে গেছে । এটা সংশোধন করে নিয়ে যাতে আমি নিয়মমত কাগজটা পাই সে ব্যবস্থা করে দিয়ে। আজ ৪ঠা তারিখেও যখন পেলুম না তখন অন্য তারিখেও না পেতে পারি এই আশঙ্কায় তোমাকে লিখতে হল। আমার নাম কি subscriberদের তালিকায় নেই ? অামি কিন্তু subscription দিয়ে খালাস হয়েছি ।
বর্ষশেষের দিনে তোমরা আসতে পারবে ত ? সেদিন মেয়ের কেউ আসবেন কিনা আজও জানতে পারা গেল না । ইতিমধ্যে জগদীশ তুই দিন এখানে যাপন করে গেছেন । এই জেলার প্রতি যতদিন থেকে রাম সদয় হয়েছেন ততদিন হকুমানের উপদ্রবট। বড় বেড়ে গিয়েছে— মাঝে মাঝে একটা দুটো প্রায়ই যাতায়াত করচে ।
ত্বদীয় শ্রীরবীন্দ্রনাথ ঠাকুর

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:৪২টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

